
Оршил

Монгол Улсын Их Хурлын гишүүн Ц.Шинэбаярын ирүүлсэн захиалгын дагуу “Монгол Улсын 
импортын гол нэрийн бараа бүтээгдэхүүний талаархи лавлагаа мэдээлэл” -ийг 2005-2011 
оны эхний хагас жилийн байдлаар УИХ -ын Тамгын газрын Судалгааны төвийн макро 
эдийн засгийн багийн судлаач Ч. Онончимэг, Ц. Элбэгзаяа нар хийж гүйцэтгэлээ. 

Судалгааны бүтэц

Монгол Улсын импортын гол нэрийн бараа бүтээгдэхүүний талаарх лавлагаа мэдээллийг 
дараахь бүтэцтэйгээр хийж гүйцэтгэлээ. Нэгдүгээр хэсэгт, Монгол Улсын гадаад 
худалдааны импортын өнөөгийн байдал болон импортын бараа бүтээгдэхүүнд голлох 
байр суурь эзэлж буй бүтээгдэхүүнийг сонгон сїїлийн 5 жилийн хугацаан дахь динамик 
үзүүлэлтийг гаргалаа. Дараагийн хэсэгт, Гадаад худалдааны статистик үзүүлэлтээс 
импортын бараа бүтээгдэхүүнд хамаарах ойлголтууд, импортоор орж ирж буй гол нэрийн 
бараа бүтээгдэхүүний сонголт болон тэдгээрээс гол нэрийн 50 бараа бүтээгдэхүүний 
жагсаалтыг 2005-2011 оны эхний хагас жилийн байдлаар гаргасан болно. Мєн түүнчлэн 
гадаад худалдааны өнөөгийн байдлын мэдээллийг тоймлон хүргүүлж байна.

Монгол Улсын гадаад худалдааны импортын өнөөгийн байдал болон импор-1.	
тын бараа бүтээгдэхүүнд голлох байр суурь эзэлж буй бүтээгдэхүүний та-
лаарх мэдээлэл

Манай улс 2011 оны эхний эхний 7 сарын байдлаар нийт 3442.4 сая ам.долларын импорт 
хийсэн нь өнгөрсөн оны мөн үеэс 2.1 дахин буюу 1773.2 сая ам.доллараар өссөн байна. 
Энэхүү өсөлтөд: хүнд машин, механизм, тоног төхөөрөмж, сэлбэг хэрэгслийн импорт 
114.3%-иар өсч 627.0 сая ам.долларт, нефтийн импорт 71.8%-иар өсч 581.1 сая ам.долларт, 
тээврийн хэрэгслийн импорт 3.1 дахин өсч, 578.5 сая ам.долларт тус тус хүрсэн нь голлон 
нөлөөлсөн гэж үзэж байна.

Манай улсын гадаад худалдааны импортын гол нэрийн бараа бүтээгдэхүүнд согтууруулах 
ундаа, тамхи гол хувийн жинг эзэлдэг бөгөөд эдгээр нэр төрлийн бүтээгдэхүүнийг 
сүүлийн 5 жилийн байдлаар авч үзлээ. Бусад бараа бүтээгдэхүүний талаарх мэдээллийг 
дэлгэрэнгүй хүснэгтээр судалгааны хоёр дахь хэсэгт харууллаа.
Импортын гол  нэрийн бараа бүтээгдэхүүн дотроос онцгой албан татвар ногдуулах 
бараанд:

Бүх төрлийн согтууруулах ундаа •	
Янжуур болон түүнтэй адилтгах бусад тамхи •	
Дүнсэн болон түүнтэй адилтгах задгай тамхи •	
Автобензин, дизелийн түлш •	
Суудлын автомашин хамаардаг. •	

Онцгой албан татвартай барааны импортыг өнгөрсөн оны мөн үетэй харьцуулбал 63.1%-
иар буюу 284.7 тэрбум төгрөгөөр, ногдуулсан татвараар 53.5% -иар буюу 74.0 тэрбум 
төгрөгөөр тус тус өссөн байна. 

Хүснэгт 1.1
Эх сурвалж: Гаалийн Ерөнхий газар.

Vзvvлэлт Хэмжих
нэгж

2010.06 сарын 
гүйцэтгэл 

2011.06 сарын 
гүйцэтгэл Хувь Зөрүү -,+

Тоо Үнэ мян.
төг Тоо Үнэ мян.

төг тоо Үнэ Тоо Үнэ мян.
төг 

  Үнийн дүн   ххх 451362843 ххх 736127906   163.1 ххх 284765063

 Согтууруулах 
ундаа

л 9024954 10083776 10903564 11110024 120.8 110.2 1878610 1026248

 Ү
үн

эс

Шар айраг л 8320323 7365732 9910712 7378448 119.1 100.2 1590389 12716

Дарс л 664085 1948506 909997 2620476 137.0 134.5 245912 671970

Архи, 
Виски

л 40546 769538 82855 1111100 204.3 144.4 42309 341563

Тамхины дүн   ххх 15035481 ххх 26538120   176.5   11502640

Үү
нэ

эс

Янжуур 
тамхи

мян.ш 430052 11937251 807839 23574488 187.8 197.5 377787 11637237

Дүнсэн 
тамхи

кг 594520 3098229 571330 2963632 96.1 95.7 -23190 -134597

Нефть 
бүтээгдэхүүн

тн 316656 347917476 400735 481586957 126.6 138.4 84079.8 133669481
Үү

нэ
эс

Бензин 90 
хүртэл окт.

тн 55505 58754369 58775 64731604 105.9 110.2 3269.7 5977235

Бензин 90 
дээш окт.

тн 67896 76813119 90432 100302829     
133.2

130.6 22536.1 23489710

Дизелийн 
түлш

тн 193254 212349988 251528 316552524 130.2 149.1 58273.9 104202536

Автомашин ш 9092 78326110 20413 216892805 224.5 276.9 11321.0 138566695

2011 оны эхний 6 сарын байдлаар импортын гаалийн албан татвар өнгөрсөн оны  мөн 
үеэс  71106.6 сая төгрөгөөр, архи тамхины онцгой албан татвар 5118.2 сая төгрөгөөр, 
автобензин дизелийн түлшний онцгой албан татвар 6131.3 сая төгрөгөөр, суудлын 
автомашины онцгой албан татвар 22268.2 сая төгрөгөөр, нэмэгдсэн өртгийн албан татвар 
157005.7 сая төгрөгөөр, автобензин дизелийн түлшний албан татвар 764.9 сая төгрөгөөр, 
импортын шар айрагны онцгой албан татвар 141.7 сая төгрөгөөр тус тус өссөн байна.20

Онцгой албан татвартай бараа. Онцгой албан татвартай барааны импортын тоо хэмжээг 
2011 оны эхний хагас жилийн байдлаар өнгөрсөн оны мөн үетэй харьцуулж авч үзвэл:

Согтууруулах ундаа•	  20.8%-иар буюу 1878.6 мянган литрээр өссөн байна. Үүний дотор 
шар айраг 19.1%-иар буюу 1590.4 мянган литрээр, дарс 37.0%-иар буюу 245.9 мянган 
литрээр, архи виски 104.3%-иар буюу 42.3 мянган литрээр тус тус өссөн байна. 

Зураг 1.1 
Согтууруулах ундааны импортын хэмжээ

 /сүүлийн 5 жилийн байдлаар мянган литрээр/

Янжуур тамхи	  87.8%-иар буюу 377787 мянган ширхэгээр өсч, дүнсэн болон задгай 
тамхи 3.9%-иар буюу 23.2 тонноор буурчээ. 

20 Гаалийн Ерөнхий газар, 2011/7 сарын статистик

Зураг 1.2 Янжуур тамхины импортын хэмжээ 

мянган ам доллар тоо ширхэг

Зураг 1.3 Дүнсэн тамхины импортын тоо хэмжээ, үнийн дүн 
мянган ам доллар тоо ширхэг

Нефть бүтээгдэхүүн	  2011 оны эхний хагас жилд тоо хэмжээгээрээ өнгөрсөн оны 
мөн үеэс 26.6 %-иар буюу 84079.8 тонноор өссөн байна. Үүнээс 90 хүртэл октантай 
автобензиний импорт 3269.7 тонноор, 90-ээс дээш октантай автобензин 22536.1 
тонноор, дизелийн түлш 58273.9 тонноор тус тус өссөн. 

Автобензин, дизелийн түлшний хэрэглээ жил ирэх тусам нэмэгдэж байгаа бөгөөд уул 
уурхайн томоохон төслийн бүтээн байгуулалт эхэлсэн, барилгын салбарын сэргэлт, 
хүн амын автомашины хэрэглээний өсөлт зэргээс шалтгаалан нефтийн бүтээгдэхүүний 
импортын хэмжээ өссөөр байна. 

Зураг 1.4  Нефтийн бүтээгдэхүүний импортын хэмжээ (мян.тонн)

Суудлын автомашины	  импорт 124.5%-иар буюу 11321 ширхэгээр өнгөрсөн оны 
мөн үеэс өссөн байна.

Монгол Улсад сүүлийн үед импортоор орж ирж буй суудлын авто машины тоо эрс өссөн 
бөгөөд нийт автомашины 50 хувь нь нийслэл хотод ашиглагдаж байна. Мөн сүүлийн 10 
жилд нийслэл хотын автомашины тоо 1.7 дахин, үүний дотор суудлын автомашины тоо 
хоёр дахин өссөн байна. 2009 оны байдлаар Монгол Улсад бүртгэгдсэн 306.3 мянган 
автотээврийн хэрэгслийн 252.5 мянга нь автомашин бөгөөд үүний 69.9 хувь нь суудлынх, 
21.3 хувь нь ачааных, 5.6 хувь нь автобус, 3.5 хувь нь тусгай зориулалтын автомашин 
байна гэсэн тоо баримт байна.

Импортын гол нэрийн бараа, түүхий эд 2011 оны эхний 7 сарын байдлаар

Хүснэгт 1.2 

д/д Нэр төрөл 2010 оны
 7 сар

2011 оны 
7 сар

Өөрчлөлт /
хувиар/

1 Хүнд механизм, тоног төхөөрөмж сэлбэг 
хэрэгсэл

292,6 627,0 114,3%

2 Нефтийн бүтээгдэхүүн 338,3 581,1 71,8%

3 Тээврийн хэрэгсэл 186,2 578,5 210,7%

4 Хүнсний бүтээгдэхүүн 93,2 105,4 13,1%

5 Оффисын болон гэр ахуйн тавилга, 
хэрэгсэл

52,1 100,3 92,5%

6 Эм болон хими биологийн бүтээгдэхүүн, 
бордоо

31,9 46,5 45,8%

7 Төмөр хийц, металл бүтээгдэхүүн 13,3 34,3 157,3%

8 Төрөл бүрийн даавуу 1,0 1,1 10%

9 Бусад гол нэрийн бүтээгдэхүүн 64,1 109,3 70,4%

10 Бусад 596,5 1258,9 111,1%

Нийт импорт 1669,2 3442,4 106,2%

Эх сурвалж: 
Монголбанк. Монгол Улсын гадаад секторын талаарх мэдээлэл, 2011/7/28

Монгол улсад хэрэгжиж буй уул уурхайн төслүүдийн хүрээнд хөрөнгө оруулалтаар орж 
ирж буй хүнд машин механизм, тоног төхөөрөмжийн импортын тоо хэмжээ өсч, цаашид 
ч өсөх хандлагатай байна. Үүнд уул уурхайн зориулалттай машин техник, автомашин, 
нийтийн тээврийн хэрэгсэл болон газрын тосны бүтээгдэхүүний импортын дундаж үнэ 
нэмэгдсэнээс хамаарч импортын өсөлт экспортынхоос 48.7 пунктээр өндөр байна.

2011 оны эхний хагас жилийн мэдээгээр нийт импортын 80.3% буюу 2764.5 сая 
ам.долларыг валютын төлбөртэйгээр, 17.6% буюу 605.4 сая ам.долларыг хөрөнгө 
оруулалтаар нийлүүлсэн бараа эзэлж байна гэж Гаалийн ерөнхий газраас мэдээлэл 
хийгдсэн. Мөн эхний 7 сарын байдлаар Монгол Улсын нефтийн импорт огцом өслөө. Нийт 
581.1 сая ам.долларын нефтийн бүтээгдэхүүн импортолсон нь өнгөрсөн оны мөн үетэй 
харьцуулахад 71.8%-иар өссөн байна.

Хоёр. Гадаад худалдааны импортын бараа бүтээгдэхүүнд хамаарах ойлголтууд,

Гадаад худалдааны статистик мэдээллийг ҮСХ-ны дарга, Сангийн сайд болон ГЕГ-ын 
даргын 2009 оны 2 сарын 17-ны өдрийн 01/17/42/069 тоот хамтарсан тушаалаар баталсан 
“Гадаад худалдааны барааны статистикийн үзүүлэлтийг тооцох аргачлал”-ын дагуу 
боловсруулдаг байна. 

Энэхүү аргачлалд дурьдсанаар “импортын бараа бүтээгдэхүүн” гэдэгт худалдааны  
бүртгэлийн ерөнхий системийн дагуу дараахь урсгалыг хамааруулдаг байна. Үүнд: 

гадаадын барааг хилийн чанадаас дотоодын хэрэглээнд оруулах;-	
гадаадын барааг хилийн чанадаас оруулж, дахин боловсруулан дотоодын -	
хэрэглээнд оруулах;
хилийн чанадаас гадаадын барааг гаалийн нутаг дэвсгэрт боловсруулахаар 1 -	
жилээс дээшгүй хугацаагаар оруулах; 
гадаадын барааг хилийн чанадаас гаалийн баталгаат агуулах, үйлдвэрийн газар, -	
барилгын талбай, тусгай бүсэд оруулах; 
гадаадын барааг гаалийн баталгаат үзэсгэлэнгийн газар болон татваргүй -	
барааны дэлгүүрээс гаалийн нутаг дэвсгэрт оруулах; 
гадаадын барааг хилийн чанадаас чөлөөт бүсэд оруулах; -	
хилийн чанадад боловсруулахаар гаргасан монголын барааг гаалийн нутаг -	
дэвсгэрт буцаан оруулах;
хилийн чанадад бүрмөсөн гаргасан монголын барааг гаалийн нутаг дэвсгэрт -	
буцаан оруулах. 

“Гадаад худалдааны экспорт, импортод оруулж тооцвол зохих бараа” гэдэгт 

мөнгөжөөгүй алт;-	
гүйлгээнд ороогүй мөнгөн тэмдэгт, зоос, үнэт цаас; -	
Засгийн газрын худалдааны хэлэлцээр, гадаад тусламжийн хөтөлбөр болон -	
дайны нөхөн төлбөрийн дагуу эдийн засгийн нутаг дэвсгэрт оруулж, түүнээс 
гаргаж байгаа иргэний болон цэргийн зориулалттай бараа /төлбөр, хандив, зээл, 

солилцооны бараа хамаарна/;
хүмүүнлэгийн болон буцалтгүй тусламжийн бараа;-	
хөрөнгө оруулалтын бараа;-	
 цэргийн зориулалттай бараа; -	
зорчигчийн арилжааны шинж чанартай бараа; -	
консигнацийн бараа /улсын хил нэвтрэх үед өмчлөлийн эрх шилжээгүй, арилжих -	
зорилго бүхий бараа, тухайлбал үзэсгэлэн, яармагт тавигдаж буй бараа/; 
арилжааны зориулалттай програм хангамж, бичлэг хийгдсэн аудио, видео хальс; -	
толгой компани болон түүний шууд хөрөнгө оруулалтаар бий болсон охин -	
компаний хооронд шилжүүлж буй бараа;
цахилгаан эрчим хүч, хий, ус; -	
улс хоорондын шуудан илгээмжийн арилжааны шинж чанартай бараа;-	
шилжин суурьшигчдын үнэ бүхий эд хогшил;-	
нэг ба түүнээс дээш жилээр түрээслэх бараа; -	
хоосон лонх, сав, баглаа, боодол;-	
тодорхой үнэ өртөг бүхий үйлдвэрлэлийн хаягдал, үлдэгдэл /тухайлбал, хаягдал -	
лааз, хүнсний үйлдвэрлэлээс гарсан үлдэгдэл, хаягдал зэрэг/, аюултай хог 
хаягдал;
усан онгоц, агаарын болон бусад тээврийн хэрэгсэл;-	
Монгол улсын нутаг дэвсгэрт гадаадын нисэх онгоцонд олгосон түлш, шатахуун, -	
хүнс болон бусад эд зүйл; 
Монгол улсын нутаг дэвсгэрт гадаадын нисэх онгоцноос дотоодын нисэх -	
онгоцонд олгосон түлш, шатахуун, хүнс, бусад эд зүйл болон гадаадын нисэх 
онгоцноос дотоодын нисэх буудалд буулгасан бараа. 

“Гадаад худалдааны экспорт, импортын тооцоонд оруулахгүй бараа” гэдэгт: 

мөнгөжсөн алт; -	
гүйлгээнд оруулсан мөнгөн дэвсгэрт, зоос, үнэт цаас /үүнд гадаад валютын -	
зузаатгал орно/; 
хилийн чанадад 1 жилээс дээшгүй хугацаагаар гаргасан, гаалийн нутаг дэвсгэрт -	
1 жилээс дээшгүй хугацаагаар оруулсан бараа; 
улс хооронд дамжуулан өнгөрүүлэх бараа; -	
захиалгын сонин, тогтмол хэвлэл; -	
захиалгын дагуу хийгдсэн програм хангамж, түүнийг агуулж байгаа диск, эх -	
бичлэг хийгдсэн аудио болон видео хальс; захиалгаар хийгдсэн зураг төсөл; 
нэг жилээс дээшгүй хугацаагаар түрээслэх бараа; -	
устгах бараа; -	
дахин ашиглагдах эргэлтийн хоосон лонх, сав, баглаа, боодол; -	

“Барааны экспорт, импортод тооцогдохгүй, тусгайлан бүртгэх бараа” гэдэгт: 

давагдашгүй хүчин зүйлийн улмаас гарсан хохирлыг арилгах, барилга •	
байгууламж барих зэрэг тодорхой зорилгоор гаалийн нутаг дэвсгэрт 1 жилээс 
дээшгүй хугацаагаар нэвтрүүлсэн машин механизмыг дотоодын хэрэглээнд 
оруулах эсхүл хилийн чанадад гаргах тохиолдолд;

засварын зориулалттай бараа; •	
улсын хилээр хууль бусаар нэвтрүүлсэн бараа зэрэг болно. •	

Манай улсын импортын бүтээгдэхүүний дийлэнх хэсгийг нефть, өргөн хэрэглээний бараа, 
машин тоног, төхөөрөмж, тэдгээрийн сэлбэг, эд анги, агаарын болон усан замын тээврийн 
хэрэгсэл, тэдгээрийн эд анги, химийн үйлдвэрийн бүтээгдэхүүн эзэлж байна. 

Дэлхийн бусад орнуудын жишгээс харахад импортоос хэт хараат байгаа байдал нь 
худалдааны өсөлтөнд сөргөөр нөлөөлж байгаагаас гадна тухайн импортын барааны нэр 
төрөл хэт олон байна. Мөн өсөлтөд нөлөөлж байгаа гол зүйл бол өөрийн оронд үйлдвэрлэж 
болох бүтээгдэхүүнийг гаднаас авч байна. Жишээлбэл нефьт, өргөн хэрэглээний бараа 
бүтээгдэхүүн юм. Нефтийн хувьд авч үзвэл нэг орноос хэт хамааралтай байгаа нь 
импортод нөлөөллөх бас нэгэн хүчин зүйл юм. 

Монгол улсын гадаад худалдааны нийт бараа эргэлт 2011 оны эхний 7 сарын байдлаар 
өмнөх оны мөн үеэс 80.3%-иар өсөхөд экспортын гол нэрийн 10 бүтээгдэхүүний хилийн 
дундаж үнэ 48.4%-иар, импортын гол нэрийн бараа, түүхий эдийн биет хэмжээ 70.0%-иар 
өссөн нь голлон нөлөөлжээ.

Судалгааны Хүснэгт 2.1-т Үндэсний Статистикийн Хороо болон Гаалийн Ерөнхий 
Газраас гаргасан гадаад худалдааны статистик мэдээлэлд тулгуурлан импортын бараа 
бүтээгдэхүүнд хамгийн өндөр хувийн жин эзэлж байгаа 50 бараа бүтээгдэхүүнийг сонгон 
2005-2011 оны эхний хагас жилийн байдлаар мэдээллийг бэлтгэсэн болно. 

Хүснэгт 2.1 
Монгол Улсад импортоор орж ирж буй гол нэрийн бүтээгдэхүүний 2005-2011 оны эхний 
хагас жилийн жагсаалт21

